Organizata pér Siguri dhe
S C Bashképunim né Evropé
Prezenca né Shqipéri

INTERVISTA E AMBASADORIT EUGEN WOLLFARTH NE “BUGAJSKI HOUR”
Regjistruar mé 17 maj, transmetuar mé 18 maj 2013

Bugajski: Eshté koha e “karriges sé nxehté” té Bugajskit. | ftuari i sotém éshté Eugen
Wollfarth, Kryetari i Prezencés sé OSBE-sé né Shqipéri. Faleminderit qé pranuat ftesén toné!
Miréserdhét né emision!

Wollfarth: Faleminderit pér ftesén! Eshté kénagési!

Bugajski: Disa fjalé rreth té ftuarit toné pér shikuesit. Ai ka punuar mbi 25 vjet, mé
korrigjoni nése gabohem, pér Ministriné e Jashtme té Gjermanisé dhe ka pérvojé té gjaté né
Ballkanin Peréndimor, duke pérfshiré edhe pozicionin e Kryetarit té Pérfagésisé Gjermane né
Prishtiné dhe Drejtorit té Divizionit né Departamentin Evropian né Berlin. Erdhi né Tirané,
né shtator 2010, si kryetar i OSBE-sé&, Organizatés pér Siguri dhe Bashképunim né Evropé.
Miréserdhét edhe njé heré! Kalojmé direkt te pyetjet. Po filloj me njé pyetje té pérgjithshme
pér ata shikues, gé nuk e kuptojné c¢faré éshté OSBE-ja. Uné kam punuar heré pas here me
OSBE-né pér 20 vjet dhe e kam paré té zhvillohet, vecanérisht pjesén gé merret me
monitorimin e zgjedhjeve. A mund té na béni njé pérmbledhje té asaj cka éshté OSBE-ja,
cfaré bén dhe pse éshté e réndésishme?

Wollfarth: OSBE-ja filloi si njé konferencé dhe tani éshté njé organizaté. Si konferencé,
ndihmon né gjetjen e kanaleve té dialogut midis Lindjes dhe Peréndimit, vendosjes sé pages,
afrimit me njéri-tjetrin dhe pérmbushjes sé standardeve e té angazhimeve, pér té paré
zhvillime pagésore, si liriné, demokraciné dhe njé zhvillim té shéndoshé ekonomik. Kéto jané
zhvilluar me kalimin e kohés. Prezenca e OSBE-sé né Shqipéri u vendos né njé kohé té
véshtiré pér Shqgipéring, me ftesé té qgeverisé, né vitin 1997. Mandati yné éshté té ndihmojé
Shqipériné t’i pérmbushé ké&to angazhime, sepse Shqipéria ka dashur dhe vazhdon té
déshirojé té zhvillohet, té béjé hapa para, té stabilizojé demokraciné dhe té keté njé jeté mé té
miré. Ky éshté roli yné, té ndihmojmé shqiptarét dhe, meqé ra fjala, pérmes njé numri té
madh shqiptarésh. 75% e stafit tim jané shqiptaré.

Bugajski: Sa staf keni né Shqipéri?

Wollfarth: Tani jemi 85 veté. Kemi gené mé shumé, por kemi béré progres, jemi béré mé
eficenté gjaté viteve dhe na kérkohet té jemi mé efikas. Stafi &shté shumé i miré dhe éshté e
mrekullueshme té punosh me ta, vecanérisht kétu né Shqipéri. Eshté njé vend qé ta shpérblen.

Bugajski: Si komponent i OSBE-s€, ndoshta mund t’u shpjegoni shikuesve tané dicka pér
zyrén me seli né Varshavé, me emrin Zyra pér Institucione Demokratike dhe té Drejtat e
Njeriut, ODIHR. Eshté ODIHR-i né fakt gé monitoron zgjedhjet dhe qé dérgon vézhgues
zgjedhor né vende té ndryshme, edhe pse éshté komponent i OSBE-sé. Por uné kam njé
pyetje shumé specifike pér komentet e kryetares té Misionit Vézhgues t¢ ODIHR-it né
Shqipéri, Conny McCormack, e cila tha se ODIHR-i nuk bén vlerésim té zgjedhjeve dhe nuk
legjitimon zgjedhjet. Megjithaté, duke gené kétu dhe duke béré njé deklaraté pér zgjedhjet,
ODIHR-i kontribuon, né fakt, si né nivel ndérkombétar, ashtu edhe até kombétar, pér té



legjitimuar apo delegjitimuar zgjedhjet. Bén mé shumé se thjesht rekomandime. Eshté njé
vulé e réndésishme miratimi ose mosmiratimi. A jeni dakord?

Wollfarth: Misionet e ODIHR-it kushtojné. Eshté njé puné serioze, sepse vjen nga shtetet qé
kontribuojné pér OSBE-né, ku pérfshihet edhe Shqipéria. Pra, komuniteti ndérkombétar i
mbledhur né OSBE interesohet pér Shqipériné dhe pér kété arsye investon. Puna e ODIHR-it
dhe e Prezencés sé OSBE-sé bazohet te mandatet. Misioni i ODIHR-it ka mandat pér té
monitoruar zgjedhjet dhe pér té dalé né fund té procesit me rekomandime. Ne, si Prezencé e
OSBE-sé, punojmé me homologét tané shqiptaré gjaté gjithé kohés dhe asistojmé né
reformén zgjedhore. Njé reformé e tillé u bé vitin e kaluar. Ajo u bazua né rekomandimet e
ODIHR-it pas zgjedhjeve té shkuara parlamentare e vendore. Kéto rekomandime pérbéjné njé
bazé té miré pér progres, bazuar né ngjarjet dhe faktet e vézhguara né vend. Né to éshté
theksuar disa heré nevoja pér vullnet politik, duke filluar nga partité politike dhe i gjithé
sistemi shtetéror. Kjo na con drejt dickaje tejet té réndésishme. Ne, si OSBE dhe ODIHR, si
njé institucion i pavarur i OSBE-s&, ndihmojmé shqiptarét té arrijné njé sistem plotésisht
legjitim. Duam qé Shqipéria ta marré veté né doré kété proces, ku ne ndihmojmé. ODIHR-i
ka njé ndikim té madh stabilizues.

Bugajski: Aty ku dua té dal éshté se deklaratat e OSBE-s&, deklaratat e béra menjéheré pas
zgjedhjeve dhe raporti pérfundimtar qé del javé mé voné, kané ndikim té réndésishém.
Shumé analisté, politikébérés né Uashington e lexojné dhe vlerésojné progresin e ¢do vendi
né lidhje me procesin e demokratizimit, progresin zgjedhor, etj. Po pérpigem té theksoj
réndésiné e OSBE-s&, jo vetém pér imazhin e vendit, por edhe pér progresin e vendit, si
perceptohet né nivel ndérkombétar. Jeni dakord me kété?

Wollfarth: Po. Do merrja shembullin e katalizatorit. Institucionet shqiptare, partité politike
dhe qytetarét duan demokraci. Kané njé aktivitet demokratik si zgjedhjet, gé jané njé nga
castet thelbésore né demokraci dhe marrin asistencé. Prania e ndérkombétaréve me pérvojé
me zgjedhjet vézhgon dhe ndihmon personat dhe subjektet e pérfshira pér té gené té
disiplinuar dhe pér t’iu pérmbajtur rregullave té€ veta, sepse té gjitha zgjedhjet kétu jané
bazuar né Kushtetutén shqiptare, né Kodin Zgjedhor té Shqipérisé dhe né ligjet e tjera
pérkatése, duke pérfshiré edhe Kodin Penal, gé parashikon ndéshkime té caktuara pér
veprime té caktuara. Kjo ndihmon sistemin shqiptar té keté njé performancé mé té miré. Kjo
éshté normale né demokraci ende té reja, ku éshté béré progres vitet e fundit.

Bugajski: Té prekim disa detaje specifike pér zgjedhjet e ardhshme parlamentare né
Shqipéri. Sa té réndésishme jané ato pér progresin e Shqipérisé, jo vetém sa i pérket
performanceés sé procesit zgjedhor, por demokratizimit né térési? Sipas vlerésimit tuaj, dhe ju
e njihni shumé miré rajonin, Shqipéria ka ecur para, prapa apo ka mbetur né vend sa u pérket
zgjedhjeve?

Wollfarth: Po ecén ngadalé pérpara. Do té déshiroja té ecte mé shpejt. Kjo lidhet me
vullnetin politik, pér té gené mé teknik aty ku nevojitet. Fleta e votimit éshté drejtkéndore, ka
té listuara partité, vendoset shenja, hidhet né kuti, pa béré zhurmé. Por kétu ka detaje qé té
habisin, sepse kur je i drejtpérdrejté dhe nuk do té hysh nga dera e pasme, pérdor letér té
thjeshté. Kétu éshté e stilit té kartémonedhave. Nuk éshté nevoja pér vula né anén e pasme,
etj., etj.. Sistemi kétu éshté i koklavitur. Sa mé i koklavitur té jeté sistemi, ag mé i larté éshté
marzhi i gabimit. Jam munduar té pércjell shpesh heré mesazhin “sa mé thjesht aqg mé mir¢”.
Lérini zgjedhésit té votojné. Rezultati éshté né duart e tyre. Ai duhet té jeté njé fotografi e
vullnetit té shqiptaréve né ditén e zgjedhjeve, njé fotografi e pashtrembéruar, pa filtér ngjyre,

e pazmadhuar. Duhet té jeté fotografia e ploté dhe e njémendté e té gjithé atyre gé u
drejtohen gendrave té votimit.

Bugajski: Moto apo masa ka gené gjithmoné, dhe uné kam gené i pranishém né Misionet e
OSBE-sé, veganérisht né vendet e ish-Jugosllavisé dhe né pjesé té tjera té Evropés Lindore, a
ishin zgjedhjet té lira dhe té ndershme? Kjo éshté pyetja e paré, pyetja e madhe qé do béhej.
Sigurisht, varet si e kupton ‘t€ lira dhe t€ ndershme’ dhe ndonjéheré thoshim se ishin mjaft té
lira, por jo edhe aq té ndershme. Sa i pérket progresit t&€ Shqipérisé deri tani, nuk kemi pasur
zgjedhje Klinikisht té shéndosha, me fjalé té tjera, deri tani nuk mund té thuhet se kané gené
plotésisht té lira e té ndershme. Cfaré ju bén té mendoni se kéto zgjedhje do té jené ndryshe
nga herét e tjera?

Wollfarth: Pér mua dhe pér shumé té tjeré, elementi mé i réndésishém i zgjedhjeve té lira
éshté gé té mos kontestohen. Kjo éshté themelore. Pjesa e ndershmérisé éshté shumé mé
komplekse. Do té filloja me sistemin. Kur je parti e vogél, a do ta shihni té drejté njé sistem
gé u jep mé tepér pérparési partive t&€ médha? Kjo éshté vetém njé nga komplikimet. Nuk ka
vetém njé pérgjigje té sakté, sepse demokracia lejon njé larmi gasjesh: sistem maxhoritar, si
né Angli, apo sistem shumé té balancuar né vende si Gjermania, ku éshté gjithashtu i
koklavitur, sepse balancimi kérkon llogaritje gé qytetari i thjeshté nuk i kupton, ku futet edhe
Gjykata Kushtetuese. Pra, ka shumé qgasje. E réndésishme éshté qé gjithcka té kalojné pérmes
sistemit gé konsiderohet i ligjshém né até vend. Shqipéria ka sistemin e vet, gé duhet ta
respektojé dhe ta pranojé. Nése partité shqiptare shohin se ka nevojé pér ndryshim, ato duhet
té béjné kété né dobi té qytetaréve, sepse rezultati fundor duhet té jeté njé geveri qé sjell
progres e té dijé té pérfshijé edhe opozitén. Kjo pasi, né Shqipéri, pér té gjitha pjesét kryesore
té procesit té reformés, nevojitet njé shumicé prej 60%, gé deri mé sot asnjé kamp politik nuk
e ka arritur. Prandaj, bashkimi né ekipin “Shqipéria” €shté po aq i réndésishém sa edhe
konkurrimi. Ky éshté roli i partive politike, té dalin me ide mé té mira, me program mé té
miré, té jené mé bindése pér qytetarét, gé ata té kené pérshtypjen dhe bindjen né ditén e
votimit se po votojné pér njé té ardhme mé té miré. Mé pyetét ¢’do té thoné kéto zgjedhje pér
shqiptarét. Ju them se jané shumé té réndésishme dhe vendimtare pér té ardhmen. Organizata
shumeé té réndésishme ndérkombétare, si Bashkimi Evropian, e kané béré té qarté réndésiné e
zgjedhjeve pér integrimin e ardhshém té Shqipérisé.

Bugajski: Pér progresin e Shqipérisé drejt marrjes sé statusit té vendit kandidat, etj.?
Wollfarth: Po.

Bugajski: Pra kéto jané zgjedhjet kyce, ato gé do shénojné njé hap té réndésishém?
Wollfarth: Po.

Bugajski: M¢ lejoni t’ju pyes nése i druheni ndonjé mashtrimi apo manipulimi, gé mund ta
béjé té pavlefshém votimin. E kam dégjuar kété nga disa njeréz. Di se né shumé vende ka
pasur dyshime se disa elementé té votimit jané shtrembéruar apo gqé numérimi nuk éshté béré
si¢ duhet. A mund té ndodhé digka e tillé né kéto zgjedhjeve?

Wollfarth: Duke paré zhvillimin e gjérave, jo. Ka pjesémarrje té komisioneréve té té gjitha
kampeve politike né garqge dhe né gendrat e numérimit, té cilét ushtrojné kontroll té

pérbashkét. Kjo éshté shumé e réndésishme pér té gené korrekt me numérimin. Numérimi né
té kaluarén ka gené korrekt. Njé marzh i vogél gabimi éshté gjithmoné i mundshém dhe i

pranueshém. Kjo ndodh edhe né demokracité e pjekura. Kétu sistemi é&shté prové e
mjaftueshme pér té pasur numérim té miré. Kur komisionerét u pérmbahen rregullave dhe
ushtrojné kontroll té pérbashkét né gendrat e numérimit, atéheré nuk shoh ndonjé rrezik.
Eshté miré té keté kontroll té dyfishté. E mirépres, si shumé té tjeré, qé ka dhe masa té tjera si
pérfshirja e publikut, me kamera gé tregojné fletét e votimit né ekran. E gjithé kjo ndihmon
né krijimin e besimit te publiku se numérimi éshté korrekt. Kjo kérkon kontributin e té gjitha
paléve.

Bugajski: A do té keté numérim paralel té votave?
Wollfarth: Doni té thoni gé publiku té béjé llogaritjet e veta..

Bugajski: Le té themi gé OJF-té té kené akses né tabelat e rezultateve, pér té kontrolluar qé
shifrat zyrtare gé kalojné né nivelin tjetér té jané té sakta.

Wollfarth: Kam pérshtypjen se mund té jeté e ngjashme si me zgjedhjet e fundit vendore.
Ata i vézhguan nga afér, nga njé pozicion ku mund té bénin dicka gé dukej si njé numérim
paralel. Nuk tingéllon bukur, por pér té kontrolluar dyfish...

Bugajski: Por kjo krijon besimin e gytetaréve...

Wollfarth: Po. Dhe dérgon mesazhin se numérimi po vézhgohet nga afér. Eshté si polici né
rrugé: ka mé pak gjasa ta shkelésh semaforin kur ka njé polic. Ndihmon pér t’iu pérmbajtur
mé miré rregullave. Respektimi i rregullave, i shtetit té sé drejtés, duke filluar né fakt nga
zgjedhjet, &shté njé element kyc.

Bugajski: Pak mé voné do t’ju b&j njé pyetje mé specifike pér Komisionin Qendror
Zgjedhor, gqé éshté shndérruar né céshtjen kryesore. Tani, a mund té na thoni cfaré lloj
ekspertize dhe késhille u ka dhéné Misioni juaj institucioneve té ndryshme zgjedhore kétu,
sepse njé nga rolet e OSBE-sé éshté qé té pércojé pérvojén gé OSBE-ja ka pasur gjaté 20-30
viteve té fundit, vecanérisht me monitorimin e zgjedhjeve, pér té ndihmuar né zhvillimin e
njé procesi zgjedhor pa probleme, efektiv dhe legjitim. Cfaré késhille u ka dhéné OSBE-ja
institucioneve né Shqipéri?

Wollfarth: Momenti ky¢ ishte t& bindnim partité politike t& uleshin dhe té fillonin negociatat
dhe diskutimet pér reformén e Kodit Zgjedhor. Si¢ e dini, kjo zgjati shumé. Pati njé pérpjekje
té paré né€ tetor 2010, por u desh mé shumé se njé vit pér t’u ulur mé né fund, edhe né nivel
deputetésh e ekspertésh. OSBE-ja dha késhilla, né bazé té rekomandimeve té ODIHR-it pér
zgjedhjet e vitit 2009 dhe 2011. Kéto ¢éshtje u diskutuan midis interlokutoréve shqiptaré.
Disa pika, si ¢éshtja gjinore, nuk u reflektuan plotésisht. Pozicioni i grave u pérmirésua, por
jo ag sa kishim déshiruar. Njé nga rrjedhojat, si¢ e keni paré, ishte q¢ KQZ-ja ndéshkoi disa
parti pér mospérmbushjen e kuotés gjinore prej 30%, pér graté, por né njé rast edhe pér
burrat, sepse vlen pér té dyja gjinité. Pati edhe ¢éshtje pér té cilat erdhén eksperté té tjeré té
ODIHR-it, si pér numérimin elektronik, gqé synohet té testohet né Fier dhe pér leximin
elektronik té kartave té identitetit né Tirané, dy risi té reformés sé Kodit Zgjedhor.

Bugajski: Sa i réndésishém éshté roli i OJF-ve shgiptare né procesin zgjedhor, sa i takon
monitorimit apo nxitjes sé qytetaréve pér té votuar?



Wollfarth: Ne, sé bashku me partnerét e tjeré, e vlerésojmé faktin gé OJF-té shqiptare jané
aktive. Kétu jemi né Shqipéri dhe ku ka mé miré se sa veté gé shqiptarét té angazhohen pér
zhvillimin e tyre demokratik. Mé miré nuk béhet. E vlerésoj shumé kété dhe kam mbetur
mjaft i kénaqur nga ményra se si kéta vézhgues u pritén pas zgjedhjeve nga Presidenti i
Republikés. Ishte njé sinjal shumé nxités pér té treguar gé puna e tyre vlerésohet edhe né
institucionet mé té larta. Jam i lumtur kur ne jemi thjesht njé ndihmé mé shumé. Kjo éshté
mbase mé e mira.

Bugajski: A mund té thoni se pérfshirja éshté mé e madhe tani se sa né zgjedhjet e
méparshme?

Wollfarth: OJF-té béhen mé aktive dhe mé konstruktive dhe ky éshté gjithashtu njé element i
réndésishém. Po aqg sa jané té réndésishme kritikat, pozitive apo negative, jané té réndésishme
edhe propozimet pér zgjidhjen e céshtjeve, sfidave, apo problemeve. Eshté shumé e
réndésishme dhe edhe OJF-té mund ta béjné kété.

Bugajski: Po ju pyes specifikisht. Ka pasur raporte nga OSBE-ja dhe nga struktura té tjera,
gé shprehin shgetésime serioze né lidhje me procesin zgjedhor. Pér shembull ¢éshtja e
mjedisit politik té politizuar, dicka qé éshté theksuar nga BE-ja dhe qé ka pasur ndikim té
madh negativ. Ka pasur ndikim negativ pér demokratizimin, pér funksionimin e Parlamentit.
A do té keté kjo njé ndikim negativ te zgjedhjet?

Wollfarth: Gjuha e ashpér e pérdorur nga aktorét kryesoré politik, ose té paktén nga shumé
prej tyre, duke pérfshiré kryetarét e partive té médha, nuk ndihmon pér té pércjellé njé imazh
inkurajues g€ t€ tregojé se ata jané t€ afté t€ punojné sé bashku. Dua t’ju kujtoj se dhe pas
dités sé zgjedhjeve do té nevojiten 60% né ményré gé té ecet pérpara me procesin e
reformave. Ne jemi kétu pér té dhéné ndihmé gé té shkohet drejt procesit té reformave dhe se
cfaré té béhet me kété proces. Sipas deklaratave té té gjithé aktoréve kryesoré, Shqipéria
kérkon té integrohet né strukturat evropiane, té cilat pérfshijné Bashkimin Evropian. Prandaj
kéto hapa drejt reformave jané té nevojshme. Si po i rrisni mundésiné pér té arritur njé
shumicé prej 60%? Duke sulmuar dhe njollosur gjaté gjithé kohés palén tjetér politike?!
Mbase jo. Me shumé gjasa jo. Kjo nuk ¢on né até mjedis konstruktiv gé duam té shikojmé. |
gjithé vendi duhet té jeté i bashkuar. Partité politike né nivelin e larté dhe partité e médha
duhet té kené njé synim dhe té konkurrojné né ményré té civilizuar, me ide té mira, me
programe té mira, me sjellje bindése. Fjalét e gabuara nuk i bén kujt pérshtypje. Ato i
largojné njerézit dhe nuk ndihmojné né krijimin e besimit. Gjithashtu, kjo i pércjell njé imazh
shumé negativ botés, sepse ndonése zgjedhjet mbahen kétu valét e tyre shkojné larg. Ato
mund té arrijné edhe te investitoré té interesuar, té cilét, kur shohin ¢rregullime, mund béjné
zgjedhje tjetér. Prandaj, do té pérsérisja dicka gé duhet té jeté shumé e garté. Me fundin e
diktaturés, Shqipéria nuk éshté e vetme né planet. Ajo déshiron té integrohet, prandaj duhet
gjithashtu t& marré parasysh se ¢faré imazhi krijon me veprimet e saj. Imazhin e njé sjelljeje
té miré apo té kege?

Bugajski: Mendoj se jeni dakord se do té ishte i dobishme njé debat i nivelit mé té larté té
drejtuesve té dy partive kryesore né ményré té civilizuar. | kam ftuar né emisionin tim kétu,
por nuk mendoj se duan aktualisht té ulen e té flasin. Kjo éshté ajo qé béjmé né Amerikeé.
Sado balté té hidhet, vjen njé moment kur duhet t’u tregosh votuesve se ¢faré pérfagéson dhe
ku ndryshon kundérshtari. A mendoni se njé gjé e tillé do té ishte e dobishme kétu?



Wollfarth: Absolutisht po. Bété shumé miré gé ua dérguat ftesén. Nuk mé habit shumé, por
mé vjen edhe mua keq gé nuk e kané pranuar ftesén, sepse do té kishte gené mundési e miré
pér té treguar se ku ndryshojné mes tyre. Mé e réndésishmja né kété fazé éshté té tregosh
vullnet pér té ecur pérpara dhe pér t’u bashkuar kur béhet fjalé pér té€ ardhmen e Shqipérisé.

Bugajski: Si dhe vullnetin pér té bashképunuar pas zgjedhjeve pér té miratuar legjislacionin
e réndésishém pér té cuar pérpara procesin e reformave. Kjo éshté absolutisht njé piké kyce.
Mg lejoni t’ju béj njé pyetje tjetér. Sipas informacionit qé keni, a ka pasur ndonjé presion
ndaj votuesve apo ndonjé kegpérdorim té fondeve geveritare gjaté késaj fushate? Kur them
presion ndaj votuesve, dua té them blerjen e votuesve. A é&shté raportuar ndonjé gjé e tillé?

Wollfarth: Ankesa ka. Ne shqyrtojmé ato gé lidhen me shpérdorimin e fondeve publike pér
fushaté. Kemi dégjuar raportime dhe pretendime né nivelin gendror e vendor dhe ne shohim
nése merren masa pér kufizimin apo ndalimin e kétij fenomeni. Kjo éshté pjesé e vézhgimit.
Legjislacioni shqiptar e ndalon gartésisht pérdorimin e mjeteve publike pér fushata dhe kjo
duhet té respektohet nga té gjithé ata gé béjné fushaté.

Bugajski: E di gé éshté shumé e véshtiré pér gevering, kur del né televizor, té bgjé dallimin
se c¢faré té raportojné rreth qeverisé dhe cfaré raportojné rreth partisé. Eshté gjithmoné njé
zoné e mjegullt.

Wollfarth: Patjetér gé¢ ODIHR-i, gé mbérriti né fillim té késaj jave, do té vézhgojé edhe kété
pjesé dhe jam mjaft i bindur gé do té jeté njé element i raportit té tyre.

Bugajski: Kalojmé te njé nga ato pyetjet e nxehta. Né Uashington, ne gé ndjekim nga afér
zhvillimet né Shqipéri, dégjojmé gjaté gjithé kohés temén e Komisionit Qendror té
Zgjedhjeve dhe problemet me té. Si¢ e dimé, KQZ-ja nuk i ka pér momentin té shtaté
anétarét. Sé pari, a do té thoshit gé procedurat pér zévendésimin e anétaréve té KQZ-sé ishin
té ligjshme?

Wollfarth: Pati vetém njé zévendésim nga ana e geverisé. U hog njé anétar né njé ményré gé
ende ka nevojé pér analizé té métejshme, né baza ligjore jo aqg té garta. Por, pikésépari, ia Ié
palés shqgiptare gé ta zgjidhé kété. Kjo krijoi disa valé gé e coi anén tjetér drejt disa
doréhegjeve, gé erdhén gjithashtu né hapa té ndryshme, pér arsye té ndryshme dhe mbase
edhe bazuar né sfonde té ndryshme. Ajo gé mbetet &shté njé Komision Qendror i Zgjedhjeve i
cunguar, me vetém katér nga shtaté anétaré. Pér vendimet teknike dhe sipas legjislacionit, ai
éshté funksional. Por aspekti i ligjshmérisé éshté vetém njé gjé. Eshté shumé e réndésishme té
keté besueshméri maksimale, e cila éshté sigurisht e kufizuar kur nuk ka anétaré té eméruar
nga opozita.

Bugajski: Kjo ishte pyetja ime e radhés. Sa i besueshém éshté tani Komisioni i Zgjedhjeve?
A e ka humbur besueshmériné dhe legjitimitetin?

Wollfarth: Nuk éshté aq i forté dhe nuk mund té jeté aq bindés sa mé paré. Tre anétarét e
mbetur plus anétari i ri, b&jné maksimumin pér té vijuar pérgatitjet teknike gé pérfshijné njé
testim té brendshém kohét e fundit té lexuesve té kartave té identitetit. Té gjithé hapat gé jané
té réndésishém pér té ndjekur Kodin dhe pér t’u pérgatitur pér kéto zgjedhje. Kjo éshté e
réndésishme, éshté njé shérbim i madh dhe shumé i nevojshém pér vendin. Ndjej kegardhje
pér anétarét gé kané mbetur, duke filluar nga kryetarja, zonja Lleshi. Duket sikur ata
kritikohen shumé dhe prapéseprapé duhet té punojné me shumé energji pér té béré pérgatitjet

pér kéto zgjedhje. Do té ngurroja té futem né detajet gé cuan né hegjen e z. Muho té LSI-sé,
por mund té them se ishte njé lévizje surprizé, e cila ende ka nevojé pér shpjegime né lidhje
me bazén ligjore. Shpjegime gé nuk kané ardhur. Kétu vihet né piképyetje legjitimiteti. Vihet
né piképyetje edhe vullneti politik, té cilit i méshoi edhe ODIHR-i pas zgjedhjeve té fundit.
Ku éshté vullneti politik i palés tjetér? Mos jemi né njé skenar dhémb pér dhémb? A jané PS-
ja dhe LSI-ja tani té pérjashtuara nga zbatimi i ligjit dhe detyrimet e privilegjet gé kané
partité, vetém sepse u hodh njé hap tjetér i diskutueshém?! A do té thoté kjo qé nga ana tjetér
té tregohesh destruktiv pér té rritur legjitimitetin?! E & né doré té drejtuesve politiké. Pérséri,
u béj thirrje t’u pérmbahen angazhimeve. Ata thoné se jané té angazhuar pér interesat e
popullit shqiptar, por duhet t’i pérmbushin ato. Kur jané té pakénaqur me elemente té
vendimeve apo procedurave té caktuara, mund té ngrené zérin. Edhe né Shqipéri éshté e
mundur té ngresh zérin pa pérdorur fjalor té papérshtatshém. Dhe qytetarét, mund t’ju siguroj
nga informacionet gé marrim, do ta miréprisnin kété, sepse ata duan té kené zgjedhje, duan té
ndértojné besim te sistemi dhe kjo béhet mé miré kur té gjitha kampet politike pérfagésohen
né ményré aktive né institucione kyce, si¢c éshté KQZ-ja, né pérgatitjen e zgjedhjeve té
pérgjithshme. Kéto jané té meta pér té cilat nuk do reshtja sé ngrituri zérin. Vértet nuk arrij ta
kuptoj pse u zgjodh kjo taktiké si opsion i miré. Nuk éshté opsion i miré.

Bugajski: E keni fjalén pér hegjen e tre anétaréve apo si pér zévendésimin...
Wollfarth: Lénia e njé boshlléku pér njé kohé kaq té gjaté kaq afér zgjedhjeve.

Bugajski: A mendoni, sikurse thoté opozita, gé e gjithé KQZ-ja ka nevojé té riformohet? Me
fjalé té tjera, a ka nevojé té nisé nga fillimi?

Wollfarth: Kjo do té kérkonte shpjegime té métejshme se pérse duhet béré njé gjé e tillé kaq
afér zgjedhjeve. Megé ra fjala, znj. Lleshi dhe z. Biba, i cili dha doréhegjen, kané béré njé
pérpjekje té€ madhe, njé puné shumé té miré. Kané punuar miré e bukur bashké, t& mbéshtetur
nga ekipi. Pra shumé, né mos e gjitha, e asaj qé po shohim, mund té ishte shmangur.

Bugajski: Pra, ju do t’ua vinit fajin té dyja paléve pér kété problem me KQZ-né?

Wollfarth: Po, absolutisht. Té dyja palét, me té€ meta, me veprime jo né interes té popullit,
pér arsye shumé té ndryshme, mbi baza ligjore shumé té ndryshme, por me té njéjtin
pérfundim: démtimin e njé organi gé duhet té jeté teknik dhe plotésisht funksional para
zgjedhjeve té pérgjithshme.

Bugajski: A mendoni se me trysni ndérkombétare dhe me ndérgjegjésimin gé zgjedhjet, né
njé faré ményre, do té humbnin legjitimitetin, palét do té vihen nén trysni pér té gjetur gjuhén
e pérbashkét e pér ta zgjidhur si pérfundim kété problem né KQZ?

Wollfarth: Sa i pér pérkufizimit té trysnisé, do t€ thosha...

Bugajski: Késhillé, ndoshta, do té ishte njé fjalé mé e pérshtatshme.

Wollfarth: Késhillé po, por ndoshta jo trysni... Ky éshté njé vend i liré, njé vend sovran.
Eshté njé vend gé mund té vendosé pér shpejtésingé e reformave té tij, gqé ndikon né

shpejtésiné e procesit té integrimit evropian. Ndaj, pérse t’i shtysh shqiptarét?! Nése nuk
duan té lévizin, né rregull. Por éshté vendim gé u takon atyre. Liria éshté puné e ngatérruar.



Uné jam tifoz i lirisé. S’ka réndési nése e pérdorimin fjalén né gjermanisht apo latinisht.
Eshté shumé e réndésishme dhe pérfshin edhe liriné pér té déshtuar dhe pér té béré gabime.

Bugajski: Edhe liriné pér té mos béré asgjé.

Wollfarth: Por nése kjo éshté né té mirén e popullit shqiptar, tani né zgjedhjet e 23
Qershorit, zgjedhésit do té kené rastin t’i japin njé pérgjigje késaj.

Bugajski: Mg lejoni t’ju b&j disa pyetje té tjera rreth problemeve t& mundshme. Fushata ka
nisur zyrtarisht tani dhe sigurisht gé mbulohet shumé nga media. A do té thoshit se atmosfera
mediatike éshté shumé e polarizuar dhe ka prirjen té favorizojé interesa té caktuar politike? Jo
ky kanal sigurisht...

Wollfarth: Ndonjéheré mund té shihet se cilit kamp i pérkasin, pér nga sfondi. Do té doja té
kishte njé ndarje mé té madhe midis fakteve dhe opinioneve. Té dyja pérbéjné njé medium té
miré, por sidomos njé gazeté t€ miré. Uné personalisht do té déshiroja, bashké me shumé té
tjeré, té kishim mé shumé analizé té punés programatike gé kemi pérpara. Cfaré duhet béré né
aspektin social, pér arsimin. Ka shumé diskutime gjithashtu rreth pérmirésimit té
infrastrukturés. Té gjitha kéto jané céshtje shumé té réndésishme, por gé nuk marrin
vémendjen e duhur né kété atmosferé té ndezur, ku shpeshheré ka gjuhé dhe shkémbime tepér
té ashpra. Duhet béré mé shumé né aspektin konkret, ¢faré e ndihmon Shqipériné gé té
ndértojé njé té ardhme edhe mé té miré. Ka pasur pérparim té madh, por duhet béré mé
shumé, duhen hapur mé shumé vende pune. Duhet pércaktuar si mund té arrihet kjo né kété
mjedis konkurrues. Evropa éshté shumé konkurruese, ka shumé tregje. Nuk mund té flasésh
mé as pér sektoré té specializuar sepse thuajse ¢do nevojé duket e plotésuar. Pra duhet té jesh
vértet i afté né bérjen e punés, pér té gjetur specialitetin ténd dhe kjo béhet edhe pérmes
programeve té mira té partive gé ndihmojné té shihet shteti i sé drejtés, pér té pasur njé sistem
gjygésor mé té miré, té gjitha kéto. Jané céshtje té vérteta. Pér té mos folur pastaj pér
korrupsionin, njé nga té kéqijat qé gartas duhet té zvogélohet kétu, apo trafikimi, lloje té
ndryshme trafikimi. Kéto jané céshtje té véshtira gqé duhet té trajtohen bindshém né té
ardhmen.

Bugajski: Njé nga problemet, pér shumé vjet gé kur kam ardhur né Shqipéri, jané listat e
zgjedhésve, nése jané té plota, nése mungojné emra. Kam pasur ankesa nga té dyja palét, nga
kushdo gé humbet, gé ka pasur dicka jo né rregull né listén e zgjedhésve. Si éshté situata
tani? A ka ndonjé parregullsi té madhe?

Wollfarth: Duket se nuk ka parregullsi t¢ médha né kété kohé, por mund ta kuptoj pérse
béhet kjo pyetje. Ne gjithashtu e shohim kété si njé puné né vazhdim. Kodi Zgjedhor u
mundéson shqiptaréve gé jetojné jashté shtetit t& votojné dhe ata, né shumicén e rasteve,
rezultojné ende né vendet ku kané banuar mé paré dhe shumé prej tyre kané banesa té
panjohura. Kjo, sigurisht, ndérkohé gé éshté njé detyrim ligjor, nga ana tjetér ngre piképyetje
se cfaré sjell. Sepse vetém njé numér i vogél, jo té gjithé, do té kené mundési té udhétojné pér
né Shqipéri ditén e zgjedhjeve dhe kjo bén gjithashtu gé shifrat e pjesémarrjes té mbeten mé
té vogla sesa mund té jené.

Bugajski: Mua mé duket tragjedi gé ndér kag shumé shqiptaré gé jetojné jashté vendit, sa
prej tyre mund té gjejné kohén gé té vijné kétu thjesht pér té votuar? Eshté problem, éshté
dicka gé duhet té ishte paré dhe zgjidhur. A luan njé rol OSBE-ja né kété? Té pérpiget té



mundésojé misionet shqiptare jashté vendit gé zgjedhésit té shkojné qofté né Athing,
Uashington, Berlin?

Wollfarth: Nése do té na ftonin pér té dhéné késhilla né kété fushé po, por kjo éshté
gjithashtu ¢éshtje buxheti. Ndérsa mund té duket e déshirueshme, Shqipéria ka béré pérpjekje
shumé té mira dhe té médha dhe kushton para gé té ngresh ambasada jashté vendit, por ky
nuk éshté njé vend shumé i madh. Eshté njé vend i bukur, por relativisht i vogél, me njé
buxhet shteti jo ag té madh. Duhet té jeté né gjendje g€ t’i pérballojé gjithé kéto shpenzime
dhe infrastruktura, né formén tradicionale, si pér njé shtet t¢ madh, nuk éshté ende gati.
Mbase pérmes bashképunimit me njé vend té rajonit kjo mund té jeté e realizueshme né té
ardhmen, por aktualisht shoh arsye té forta pérse nuk éshté zhvilluar mé tej.

Bugajski: Dicka gé duhet paré mé nga afér.
Wollfarth: Po, mundésia financiare duhet marré parasysh gjithashtu.

Bugajski: Megjithaté né kété epoké votimi elektronik, kompjuterizimi, e késhtu me radhé,
mund té mendohej se nuk do té ishte aq e kushtueshme krahasuar me paragitjen fizike né
kutiné e votimit si né kohét e vjetra.

Wollfarth: Ndoshta, ndoshta. Demokracia ofron mundési té shumta. Nése mund té shtoj,
personalisht né kété drejtim uné mbetem ende shumé tradicional. Mé pélgen té shkoj te
gendra e votimit dhe té hedh votén pasi té kem vendosur njé krygq né njé copé letér. Mé
pélgen kjo. Eshté céshtje pérjetimi. Shtypim aq shumé butona né kompijuter. ..

Bugajski: Dhe ne lexojmé ende libra né vend té Kindle.

Wollfarth: Po. Dhe s’kam friké ta them kété. Mé pélgen shfletimi, ndonjéheré edhe aroma e
njé libri té vjetér. Kjo éshté jeta e vérteté.

Bugajski: Po, ashtu éshté.

Bugajski: Sa u pérket specifikave, mendoj se i trajtuam, por kam dégjuar se disa anétaré té
opozités akuzojné se misioni éshté tepér i buté me geveriné ose, me fjalé té tjera, nuk éshté
shumé kritik ndaj rolit t& geverisé, jo vetém né procesin zgjedhor, por edhe né procesin e
demokratizimit apo mungeseés sé tij. A ka njéanshméri politike né misionin e OSBE-s€?

Wollfarth: Ne jemi kétu pér té ndihmuar institucionet shqiptare, dhe kétu hyn parlamenti,
geveria, sistemi gjygésor, policia, duke u ofruar késhilla. Gjithashtu, ata jané té parét té ciléve
u drejtohemi dhe Kkjo éshté pjesé e mandatit toné. Ne nuk jemi instrument i askujt. Kudo né
spektrin politik, e di se ekzistojné disa perceptime, gé ne i shohim, i dégjojmé dhe i lexojmé,
gé jané té ndryshme, por nuk éshté késhtu. Ndonjéheré kritikohemi nga té dyja palét, mé
shpesh gjaté zgjedhjeve, kur u kujtojmé njerézve qé té géndrojné né rrugén e duhur té ligjit, té
ligjit shqiptar, sepse mund té jeté e parehatshme pér lévizjet teknike né momente té caktuara.
Kur e béjmé kété, sulmohemi nga té dyja palét.

Bugajski: Atéheré, meqgé Shqipéria éshté edhe anétare e OSBE-sé, a nuk pérpiget geveria gé
t’ju influencojé n€ ndonjé 1loj ményre kur ju jep mandatin pér té operuar né vend? Nuk e kam
fjalén vetém pér Shqipériné, por pér ¢do vend.



Wollfarth: Ne kemi marrédhénie shumé té mira me gevering, por pika joné kryesore e
kontaktit éshté Ministria e Punéve té Jashtme. Ne, tradicionalisht, kemi pasur marrédhénie té
shkélgyera me té. Ajo éshté mendjehapur, nuk ndérhyn, dhe mua kjo gjé mé duket fantastike,
pasi jo té gjitha késhillat tona jané té lehta. Ne bé&jmé edhe kritika. Gjithsesi, si vend prités,
Shqipéria éshté treguar vértet fantastike dhe ne pérpigemi t’ia shpérblejmé duke u pérpjekur
gé ta pérdorim potencialin e jashtézakonshém qé ka Shqipéria. Kétu ka njeréz té miré, por i
duhet méshuar mé shumé té genit konstruktiv dhe stabilizimit té institucioneve demokratike.

Bugajski: Nga njé kéndvéshtrim mé i gjeré, pértej zgjedhjeve, gé ju e pérmendét pak, a jeni
dakord me disa vézhgues qé thoné se shgiptarét po shohin njé dobésim té institucioneve
shtetérore, moszbatim té ploté té ligjit? A ka regres apo progres té demokracisé, po ta shohim
nga njé kéndvéshtrim shumé mé i gjeré? Madje disa thoné se né Shqipéri ekziston njé
autoritarizém né rritje. Cfaré do té thoshit ju?

Wollfarth: Njé element i réndésishém né listén e pyetjeve tuaja éshté shérbimi civil
profesional i bazuar te meritat. Gjithcka, pérfshiré edhe projektligjet né kété fushé, jo vetém
duhen miratuar, por edhe zbatuar plotésisht. Théné kjo, dua té kujtoj se edhe pse ka népunés
profesionisté, niveli i profesionalizmit mund té rritet me plotésimin e vendeve gé nuk i
mbajné njerézit mé té zoté. Gjithmoné duke pasur parasysh buxhetin e shtetit, ¢faré mund té
pérballojé Shqipéria dhe té béjé mé té mirén me njeréz vértet profesionisté. Kjo do té
ndihmonte jashtézakonisht. Ka, né fakt, njeréz shumé profesionisté, népunés civilé shumé té
miré, prandaj do t’i ftoja qytetarét gé té mos i nénvlerésojné kéto elemente. Shoh potencial
pér njé progres té madh né kété drejtim.

Bugajski: Dhe njé shérbim civil i mbéshtetur te merita, jo njé sistem gé e quajmé ndryshe
‘sistem i té pérkédhelurve’, ku kushdo gé fiton merr né puné njerézit e vet.

Wollfarth: Ndonjéheré duket sikur kjo éshté tradité kur ka ndryshim. Shumé njeréz largohen
dhe kjo, né mos humbje ekspertize, éshté humbje pérvoje. Krijimi i késaj pérvoje éshté
shumeé i réndésishém. Shqipéria si vend éshté i hershém, me tradita, i bukur dhe simpatik dhe
vértet mé pélgen. Por 20 vjet demokraci, me gjithé kéto ndryshime qé sheh né administraté,
né shumé nivele, ku nuk éshté e nevojshme, tregojné se nuk éshté mbledhur pérvojé e
mjaftueshme pér té dhéné maksimumin dhe pér t’u ofruar njé shérbim té miré qytetaréve.

Bugajski: Uné shoh shumé frustrim sidomos mes té rinjve, t€ ciléve u thuhet “Shihni, ku ka
gené Shqipéria para 20 vjetésh, shikoni se sa progres kemi béré!”, por kjo nuk i mjafton
dikujt g€ mund té keté paré se si funksionon pjesa tjetér e Evropés apo e Amerikés. Ata jané
té paduruar. Cfaré mesazhi do té kishit pér kéta votues té rinj?

Wollfarth: Shqipéria nuk duhet té rrijé né vend, sepse i gjithé rajoni po léviz. Sa i pérket
integrimit, Kroacia do t’i bashkohet Bashkimit Evropian mé 1 Kkorrik, pra pas disa javésh;
Mali i Zi po bén pérpara, Serbia po bén pérpara, té tjera vende po ecin. Pse duhet gé
Shqipéria té mbetet pas? Kjo éshté edhe konkurrencé. Shqipéria duhet té jeté, para sé
gjithash, térheqgése pér sa mé shumé shqiptaré gé té jeté e mundur dhe kjo vjen me shtetin e sé
drejtés, me cilésiné e jetés, me punésimin, me gjithé kéto gjéra té komplikuara. Kéto nuk jané
detyra té lehta, uné nuk ushqej iluzione e madje asnjé politikan nuk ushgen iluzione pér kété,
dhe njerézit duhet té diné se duhet durim, megjithése disa hapa mund té merren gé tani.

Bugajski: Ndonjéheré padurimi éshté gjé e miré...

10



Wollfarth: Padurimi konstruktiv éshté njé forcé shtytése. Mos harroni madje se edhe gjéra qé
ndonjéheré kané njé imazh negativ, si pér shembull zilia, mund té kené edhe pjesén e tyre
konstruktive, kur e pérdor si amerikanét. Fqinji ka makiné t& miré, edhe ti do gé té kesh
makiné té miré dhe punon pér kété.

Bugajski: Jo té shkosh e t’i prishésh makinén fqinjit!
Wollfarth: Pikérisht!

Bugajski: Kam dégjuar kudo né Ballkan rreth késaj tradite barazimtare destruktive: nése ti ke
dicka gé uné nuk e kam, uné, né vend qgé té konkurroj e ta kem té njéjtén gjé, shkatérroj até qé
ke ti.

Wollfarth: Pikérisht, Janusz! Té genit konstruktiv, kjo éshté ajo qé ka réndési.

Bugajski: Mé lejoni t’ju béj njé pyetje disi kontroverse. Si¢ e thaté ka pasur disa mangési né
procesin e demokratizimit té Shqipérisé. OSBE-ja ka gené kétu pér rreth 20 vjet tanimé. A
merr pérsipér OSBE-ja ndonjé pérgjegjési pér faktin gé Shqgipéria nuk ka ecur mé shpejt né
procesin e demokratizimit? Ndoshta nuk éshté fare kontroverse.

Wollfarth: Ndoshta nuk kemi gené shtréngues sa duhet gjaté viteve. Por, né fund té fundit,
éshté njé parim vullnetar. Ne nuk kemi ardhur me kamzhik. Ne ndihmojmé. Veprat dhe
pérgjegjésia, né ¢do kohé, u takojné institucioneve shqiptare, geverisé, parlamentit dhe gjithé
institucioneve té tjera. Pra, ne ndihmojmé, nuk drejtojmé. Asnjé prej ndérkombétaréve nuk
éshté kétu pér té béré dicka té tillé. Sa pér shembull, nuk duhet té na ngatérroni me UNMIK-
un apo dicka té ngjashme. Ne kemi rol ndihmues. Dhe na éshté béré ftesé pér kété rol
ndihmues, kemi mandatin. Prandaj kam privilegjin té jap késhilla dhe té shpreh shgetésimet e
mia me njé géllim té vetém: té ndihmojmé Shqipériné té ecé pérpara; jo drejtpérsédrejti, por
pérmes sistemit, duke ndihmuar gé ta stabilizojmé dhe ta béjmé sistemin edhe mé shumé té
bazuar né shtetin ligjor dhe té shohim njé funksionim mé té miré té institucioneve
demokratike, nisur nga parlamenti, sa pér té& pérmendur vetém disa prej ¢éshtjeve kryesore.

Bugajski: Supozoj se ekziston njé lloj tensioni apo kontradikte mes pasjes sé njé Prezence té
gjaté t&é OSBE-sé dhe faktin gé Shqipéria éshté njé vend i pavarur, éshté pjesé e NATO-s, po
ecén pérpara né drejtim té BE-sé. Mendoni gé Prezenca duhet té vazhdojé, pasi si¢ e thaté dhe
ju, shihet si njé lloj misioni mbikéqyrés, qé sigurisht gé nuk éshté. Nuk éshté si UNMIK-u,
nuk éshté si misioni i NATO-s né Kosové, etj. Por si do té ecni para tani me Prezencén e
OSBE-sé kétu, pas kétyre zgjedhjeve? Mendoni se duhet té vazhdojé, pér sa kohé, cili duhet
té jeté mandati?

Wollfarth: Prezenca e OSBE-sé né Shqipéri duhet té vazhdojé. Mandati yné pérfshin - pa
dashur ta pérséris shumé — demokratizimin, fugizimin e institucioneve, té drejtat e njeriut,
lidhur me té cilat jané shénuar arritje dhe nuk jané mé aq problematike sa mé paré. Eshté
gjithmoné shteti i sé drejtés né ¢do aspekt. Do té thosha, dhe éshté edhe mendimi i shumé
prej vendeve Pjesémarrése, si¢ quhen vendet anétare t¢ OSBE-sé, gé jemi né mes té mandatit
toné. Ne filluam né 1997-n, pra para 15-16 vjetésh dhe kjo nuk do té thoté gé té rrimé edhe
16 vite té tjera. Varet sesa shpejt vendi ecén para. Nése shohim arritjet, do té thosha gé éshté
pérmbushur vetém gjysma e misionit, ndaj ka arsye té mjaftueshme pér té vazhduar.

Bugajski: Si do ta krahasonit me vendet fqinje, pér sa u takon misioneve té OSBE-sé? Ku
keni misione té tjera né Ballkan, pérvecse né Shqipéri?

Wollfarth: Ne kemi misione né Shkup, Mal té Zi, Kosové, Serbi, né Bosnjé-Hercegoviné
dhe, sigurisht, kétu né Shqipéri. Kemi pasur njé mision né Zagreb, Kroaci, por pér arsye té
kuptueshme, tanimé qé iu bashkua BE-s€, u mbyll me marrjen e vendimit pér datén e
pranimit. Si stimul pér gytetarét, kur i afrohesh bashkimit nuk ka mé nevojé pér mision, por
né rastin e Shqipérisé mbetet ende shumé pér té béré.

Bugajski: Q& do té thoté gé rruga drejt BE-sé do té jeté e gjaté. Nuk do té jeté njé proces 2-3-
vjecar, por shumé mé i gjaté i hyrjes né BE.

Wollfarth: Pérvoja me procese té tjera té aderimit tregon gé ky éshté njé proces gé zgjat disa
vjet.

Bugajski: Ka njé ¢éshtje tjetér kétu, e cila, nuk po flas vetém pér OSBE-né, por e kam véné
re gjaté 20 viteve té kaluara. Shqgipéria doli nga izolimi ndérkombétar, por ndonjéheré duket
sikur ecén né kah té kundért. Théné ndryshe, ka pak si tepér marrédhénie varésie me disa
geveri, me disa institucione. Do té thoshit gé vazhdimi i Prezencés sé OSBE-sg, ashtu si edhe
i rolit té forté té Ambasadés Amerikane, Ambasadés sé BE-sé, Ambasadés Gjermane, etj.,
krijon njé marrédhénie jo té shéndetshme varésie, ku shqiptarét i presin t’ua zgjidhin hallet té
huajt e jo politikanét dhe institucioneve e tyre?

Wollfarth: Vértet, mund té kishte mé shumé dialog midis forcave kyce politike dhe, ashtu si¢
jané gjérat, me nevojén pér njé shumicé prej 60% pér reformé. Kjo pérfshin kryetarét e dy
kampeve té médha. Ata duhet té jené celési i zgjidhjes. Por fatkegésisht kérkohen gjithmoné
lojtaré té jashtém dhe té gjithé ne lojtarét e jashtém jemi ndérkombétaré. Ne nuk duhet té na
thérrasin si arbitra gjaté gjithé kohés, se pastaj shihemi shpesh si arbitra té njéanshém. Kjo
nuk éshté e arsyeshme, nuk bazohet né fakte dhe nuk ¢on né zgjidhje. Zgjidhja duhet té
kérkohet té kampet shqgiptare. Késhilla po gé mund té jepen nga jashté. Kur vjen puna te
hapat shtesé, sigurisht g¢ mund té jesh sovran, i pavarur, por kur kérkon para nga organet
ndérkombétare, atéheré sigurisht qé duhet té raportosh dhe njé pjesé e sovranitetit pérfundon
aty. Vendimi juaj sovran éshté gé té kérkoni para nga BERZH-i, nga FMN-ja, nga Banka
Botérore e shumé té tjeré, por pastaj duhet té€ pérmbushni kushtet dhe t’u pérmbaheni
angazhimeve. Eshté si liria: né fund té& fundit, nuk éshté e pafundme dhe duhet t’u
pérmbahesh rregullave.

Bugajski: Gjithmoné ka rregulla. Po lidhur me pjesémarrjen e Shqipérisé né misione té
OSBE-sé dhe ODIHR-it né vende té tjera? Si éshté pjesémarrja e shqiptaréve né OSBE? Sa
aktive éshté Shqipéria si vend anétar?

Wollfarth: Mund té them qé delegacioni i Shqipérisé né Vjené éshté shumé aktiv, jo vetém
lidhur me Prezencén né Shqipéri. Jané vértet profesionisté. Mund té them vetém fjalé té mira.
Megjithése éshté jashté fushés sime, jam i sigurt gqé ata japin késhilla t¢ mira edhe pér
misionet fginje, sepse OSBE-ja bazohet né njé parim té réndésishém dhe jo gjithmoné té
lehté: konsesusin. Konsensus mes 57 vendeve pjesémarrése, ku pérfshihet edhe Shqipéria.

Bugajski: Besoj se pérvoja e shqiptaréve me procesin e demokratizimit do t’u jepte pérparési

né vézhgimin e zgjedhjeve, le té themi, né vendet e Azizé Qendrore ose né disa prej ish-
republikave sovjetike. Mund té thoné: “e kemi pasur kété pérvojé, mund ta ndajmé me ju”.

Pra, veté Shqipéria mund té luajé njé rol té réndésishém, pér shkak té atij procesi
demokratizimi. Gjermania, p.sh., nuk ka kaluar njé proces té tillé né kété periudhé dhe as
Amerika, por Shqipéria e ka kaluar. Pra, pérvoja e fituar mund té pérdoret si pérparési e t'u
jepet té tjeréve. Jeni dakord?

Wollfarth: Po. Ata shkémbejné informacion. Né disa raste, edhe kané dérguar vézhgues pér
zgjedhjet né vende té tjera. Pra, ky shkémbim ndodh dhe Shqipéria jep kontribut.

Bugajski: Lejoméni t’ju béj edhe njé pyetje pérpara se ta mbyllim. Si¢ ju thashé&, kam punuar
ose e kam ndihmuar OSBE-sé né kapacitete t& ndryshme ndér vite. Njé ndér problemet gé
hasen lidhur me procesin e demokratizimit éshté se disa anétaré t8 OSBE-sé ankohen se
institucioni mban anén e Peréndimit, vendeve peréndimore. E kam fjalén pér Rusiné dhe disa
prej aleatéve dhe fqinjéve té saj. Théné ndryshe, Moska ankohet shpesh gqé OSBE-ja éshté e
njéanshme dhe pérpiget té imponojé standarde e modele peréndimore té demokracisé né
shtete shumé té ndryshme. C’pérgjigje do t’i jepnit késaj?

Wollfarth: Nuk mé duket njé pérshkrim i goditur i situatés. Liria éshté puné e ngatérruar.
Duhet té jesh i arsimuar dhe né gjendje pér ta pérdorur e pér ta kontrolluar. Demokracia dhe
pérvoja né demokraci kané vlerén e tyre. Eshté mé i madh numri i vendeve peréndimore gé
kané pérvojén si dhe mundésiné pér ta pércuar kété pérvojé dhe kjo mund té krijojé kété
panoramé té shtrembéruar. Por bota, duke pérfshiré e madje duke filluar nga bota evropiane,
ka paré shumé ndryshime pozitive dramatike gjaté dy dhjetévjecaréve té fundit. Kétu futet
edhe Rusia, e cila jo shumé kohé mé paré ishte vend kryesor né Bashkimin Sovjetik. Tani
rusét mund té udhétojné lirshém, ekonomia éshté shumé mé e miré se mé paré. Kjo éshté e
vérteté edhe pér shumé vende té tjera né até rajon. Prapéseprapé, até mbeten vetvetja. E them
kété né kuptim pozitiv, né kuptimin kulturor. Ka shumé gasje ndaj demokracisé dhe cdo
komb ka té drejté té gjejé gasjen mé té miré ndaj demokracisé. Pér mua, pérkufizimi
“demokraci peréndimore” €shté tepér i mangét. Nga perspektiva gjermane, ne kemi Poloniné
né lindje, por nuk ka réndési nése quhet vend lindor apo peréndimor. Eshté njé vend qgé éshté
zhvilluar jashtézakonisht, me tradité té pasur e me demokraci ¢do dité e mé té géndrueshme.
Kjo éshté e miré pér ne. E njéjta gjé vlen edhe pér rajonin kétu. Eshté miré kur fginjét jané té
géndrueshém, si Shqipéria, kur Mali i Zi éshté i géndrueshém, kur Serbia éshté e
géndrueshme, kur Magedonia apo si e quajné disa FYROM-i éshté e géndrueshme, kur
Bosnjé-Hercegovina béhet akoma mé e géndrueshme, etj., etj. Né kété zoné futen edhe vende
anétare té BE-sé, si Rumania dhe mund té vazhdoj, si me njé qgepé, ta zgjeroj rrethin.
Qéndrueshméria éshté shumé e réndésishme dhe ka pasur shumé arritje, nga té cilat pérfiton
edhe Shqipéria. Tani éshté koha gé demokracia kétu té béhet akoma mé e géndrueshme, té
zbatohet plotésisht shteti i sé drejtés dhe té merren masat e duhura, ku pérfshihet procesi i
reformave.

Bugajski: Né thelb, ju po thoni gé vendet mé té géndrueshme jané vendet demokratike. Mua
mé duket se, pér Rusing, vende té géndrueshme jané vendet fqinje autoritare. Por ndoshta kjo
éshté njé zgjidhje afatshkurtér pér stabilitetin dhe pjesémarrjen e publikut.

Wollfarth: Po.
Bugajski: Faleminderit, atéheré! Lejomé t’ju béj njé pyetje té fundit, personale. Di gé do té
largoheni sé shpejti nga Tirana, pas zgjedhjeve, pér njé detyré té re nga Ministria e Jashtme

gjermane. Do té mbeteni né rajon? Besoj se ekspertiza dhe njohja juaj e rajonit éshté me
shumé vleré si pér geveriné gjermane, edhe pér veté rajonin.

Wollfarth: Po, do té largohem. Edhe pér mua, gé jam i mésuar si diplomat me ndérrimin e
posteve, éshté e habitshme sa shpejt kaluan kéta tre vjet. Uné do té kthehem né shérbimin
gjerman. Do té jem né rajon, né njé kuptim shumé té gjeré té fjalés, por jo né Ballkanin
Peréndimor. Kaq mund t’ju them. Kur t€ jem né gjendje ta them se ku do t€ shkoj, do t&€ mé
kuptoni. Po e pres me padurim. Do té jeté njé detyré interesante.

Bugajski: Shumé faleminderit, sérish, pér kohén gé mé kushtuat dhe urimet mé té mira pér
detyrén e re, kudo qoft€. Ndoshta né t€ ardhmen do t’ju kemi s€rish né€ emision. Faleminderit
shumé!

Wollfarth: Faleminderit, Janusz, pér ftesén! Ishte kénagési té flisja me ju.

Bugajski: Faleminderit!

